
Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT

QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, SUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT

Duke u bazuar në neni 1.3 pika (d), në Rregulloren e UNMIK-ut nr. 2001/19 të datës 13 shtator 2001, neni 8, paragrafi 8.2 dhe 8.5 Ligjin për Veterinarinë Nr.21/2004  të datës 30.07.2004. Ministri i Ministrisë së Bujqësisë, Pylltarisë dhe Zhvillimit Rural, 
Nxjerr sa vijon:
UDHËZIM ADMINISTRATIV MA-NR.26/2007

Për luftimin dhe  çrrënjosjen e sëmundjes së Tuberkulozit, Brucelozës dhe Leukozës tek gjedhet
Neni 1

Qëllimi

Me qëllim të ruajtjes së shëndetit publik dhe shëndetit  të kafshëve me këtë udhëzim administrativ përcaktohen masat veterinare-sanitare, të cilat autoriteti kompetent në bazë të planit nacional për mbrojtjen e shëndetit publik dhe shëndetit të kafshëve i  ndërmerr me qëllim të parandalimit dhe çrrënjosjes së sëmundjes së Tuberkulozit tek gjedhet dhe derrat, Brucelozës dhe Leukozës tek gjedhet të cilat mund të preken nga kjo sëmundje. 
Neni 2

Përkufizimet

Termat dhe shprehjet e përdorura kanë këtë domethënie: 
A).  Rastet e tuberkulozit të gjedheve dhe derrave: 

 “ kopetë e gjedheve, derrave të tipit T1” nënkupton kopetë në rastet e së cilave historia paraprake klinike dhe statusi i testeve tuberculin janë të panjohura ;

“ kopetë e gjedheve, derrave të tipit T2” nënkupton kopetë në rastet e së cilave historia paraprake klinike dhe statusi i testit tuberculin janë të identifikuara, dhe në të cilat janë zbatuar testet e rregullta të monitorimit sipas rregullave nacionale për t’i sjellë këto kope deri te statusi i tipit T3 ;

“ kopetë e gjedheve, derrave të tipit T3” nënkupton kopetë e gjedheve të konfirmuara zyrtarisht si të paprekura nga tuberkulozi, brenda kuptimit të direktivës 64/432/EEC;

B). Rastet e brucelozës në gjedhe:

“kopetë e gjedheve te tipi B1” nënkupton kopetë në të cilat historia  paraprake klinike dhe statusi i vaksinimit dhe ai serologjik janë të panjohura,
“ kopetë e gjedheve te tipi B2” nënkupton kopetë në të cilat historia paraprake klinike dhe statusi i vaksinimit dhe ai serologjik janë të identifikuara dhe në të cilat janë kryer testet e rregullta të monitorimit sipas legjislacionit në fuqi në mënyrë që këto kope t’a arrijnë statusin e kopeve të tipit B3 dhe B4,

“kopetë e gjedheve të tipit B3” nënkupton kopetë të cilat nuk janë të prekura nga Bruceloza dhe si pasojë e gjendjes së tyre shëndetësore nuk e vështirësojnë tregtimin brenda vendit, rajonit apo më gjerë sipas Direktivës 64/432/EEC të dt. 26 Qershor 1964, e ndryshuar nga Direktiva 77/98/EEC,

“ kopetë e gjedheve të tipit B4”-nënkupton  kopetë e gjedheve të konfirmuara zyrtarisht si të paprekura nga Bruceloza sipas kuptimit të Direktivës 64/432/EEC,
„ferma”- nënkupton kompleksin bujqësor ose stallën zyrtarisht e autorizuar dhe e kontrolluar, në të cilën mbahen gjedhe  për riprodhim, për majmëri ose për therje,
“ ferma zyrtarisht e lirë nga sëmundja”-nënkupton fermën e cila i  plotëson kushtet e përcaktuara në  bazë të këtij udhëzimi administrativ për t’u cilësuar si e tillë,
“çrrënjosja”-  nënkupton eliminimin e sëmundjeve nga ky udhëzim administrativ turbekulozit dhe të agjentit etiologjik nga fermat e gjedheve, derrave nëpërmjet masave veterinare - sanitare,
“tregu ose qendra e grumbullimit”- nënkupton hapësirën e autorizuar nga organi kompetent për tregtimin e kafshëve apo vendin e caktuar në të cilin janë grumbulluar, ngarkuar gjedhe ose derra  në përputhje me legjislacionin në fuqi,

“prova e diagnostikimit” - nënkupton të gjitha veprimet e bëra për të konfirmuar ose përjashtuar infeksionin e sëmundjes ose prezencën e agjentëve etiologjik ,

“prova zyrtare” - nënkupton  testin I/c, testin serologjik, testin bakteriologjik për Tuberkulozë dhe testin ELISA për Brucelozë dhe Leukozës,
“kafshë e infektuar”- është kafsha e cila pas analizave dhe provave zyrtare të diagnostifikimit rezulton pozitivisht ose është e  identifikuar si e  infektuar sipas asaj që është përcaktuar në këtë udhëzim administrativ, 
“kafshë e dyshimtë” nënkupton çdo kafshë e llojit të gjedhit, derrit e cila tregon simptome që shfaqë shenja të pranisë së tuberkulozes, brucelozës ,ose leukozës enzotike të gjedhit, dhe në të cilën me diagnozë nuk është konfirmuar zyrtarisht e as nuk është përjashtuar mundësia e pranisë së një ose më shumë të këtyre sëmundjeve ;

“autoriteti kompetent”- është Agjencia e Veterinarisë dhe i Ushqimit të Kosovës – AVUK- MBPZHR-së, 
“ Veterinar zyrtar” nënkupton veterinarin e  autorizuar nga Autoriteti kompetent.
“mjetet e transportit” nënkupton çdo mjet transporti apo pjesë e tyre, e dedikuar për ngarkim dhe transport të kafshëve.
Neni 3

Zbatimi
(1) Plani Nacional për çrrënjosjen e sëmundjeve nga neni 1 i këtij udhëzimi administrativ nga fermat e gjedheve, derrave është i detyrueshëm të zbatohet në  terë territorin e Kosovës sipas procedurave të përcaktuara me dispozitat ligjore në fuqi.



(2) Në fermat për majmëri do të futen vetëm krerët me prejardhje nga fermat zyrtarisht të lira, por që duhet të jenë të shoqëruara me certifikata përkatëse. 

PRIVATE 
Neni  4
TC  \l 1 "Art. 4"
Identifikimi

(1) Kodi i identifikimit të fermës, bëhet sipas dispozitave ligjore në fuqi për identifikimin dhe regjistrimin e kafshëve – gjedheve dhe derrave  kur të përfundojë regjistrimi i tyre. 

(2) Me hyrjen në fuqi te këtij udhëzimi administrativ, konsiderohen te vlefshme edhe shenjat dalluese -  të aplikuara gjatë kryerjes së profilaksisë zyrtare në të kaluarën, gjithashtu edhe shenjat dalluese të aplikuara tek kafshët e regjistruara në kartelat e kafshëve.

Neni 5

Provat diagnostike 
(1) Provat zyrtare për diagnostifikimin e sëmundjeve nga neni 1 i këtij udhëzimi administrativ janë: 
1.1  Për tuberkulozë:

a) metoda  I /C -  bëhet me tuberkulinin standard  dhe përdorimin e llojit  homolog të Micobacterium Bovis dhe Micobacterium Avian. Leximi i rekcionit është  sipas prospektit të prodhuesit.

b) testi serologjik,

c) testi bakteriologjik.

             1.2 Për brucelozë. testet serologkike 

a)CFT – Complement Fixation Test

b)RBT – Rose Bengal Test 
c)ELISA TEST.- Enzyme Linced Immunosorbent  Assay
             1.3 Për  leukozë  testet serologjike:

a) AGID – Agar Gel  Immunodiffusion Test
b). ELISA TEST, Enzyme Linced Immunosorbent  Assay
c) PCR- Polymerase Chain Reaction
(2) Është i ndaluar largimi nga ferma i kafshëve të cilat i janë nënshtruar provave diagnostike - para se të kryhet diagnostikimi, dhe para se  të bëhet verifikimi i rezultateve të testit.

(3) Pa marrë parasysh vendndodhjen legale ose vendbanimin e pronarëve te fermave,  veprimet e kontrollit diagnostik për kafshët duhet të ndiqen, normalisht, nën mbikëqyrjen e veterinarëve të autorizuar. Gjithashtu, diagnostikimi duhet të kryhet edhe aty ku kafshët qëndrojnë për një periudhë të gjatë kohore. 

(4) Me hyrjen ne fuqi të këtij udhëzimi administrativ, nga ky kontroll përjashtohen vetëm kafshët të cilat u  përkasin fermave zyrtarisht të lira nga sëmundjet nga neni 1 i këtij udhëzimi administrativ.
(5) Përfundimet e kontrolleve zyrtare shënohen për çdo kafshë dhe për çdo sëmundje, shënimet i mbajnë veterinarët zyrtarë.
Neni  6

Kafsha e dyshuar

(1) Një kafshë -  gjedh apo derr  konsiderohet e dyshuar në infeksionin tuberkular, brucelozë, leukozë në rast se: 
1.1  është ose ka qenë në kontakt me krerë të një ferme te infektuar;

1.2  provat diagnostike, të kryera dhe të interpretuara nga veterinari zyrtar-konsiderohen si të dyshimta.
(2) Për rastet e dyshimit në sëmundje në kafshë duhet të njoftohet zyrtarisht Autoriteti kompetent.  

(3) Ndaj kafshëve të dyshuara në sëmundje duhet menjëherë të aplikohen masat e duhura të izolimit – në mënyrë që të evitohet përhapja e mundshme e sëmundjeve në pritje të një diagnoze përfundimtare.
(4) Asnjë kafshë nuk mund të hyjë ose të dal nga një fermë në të cilën ka kafshë të dyshuara për infeksion në sëmundjet e tuberkulozit, brucelozës dhe leukozës.
(5) Kafshët e dyshuara duhet të ritestohen brenda 5 -10 ditëve, nga dita e zyrtarizimit te dyshimit në to.
Neni  7

Kafsha dhe ferma e infektuar

(1) Një kafshë konsiderohet e infektuar nga sëmundjet e tuberkulozit, brucelozës dhe leukozës në rast se reagon pozitivisht ndaj provave zyrtare;

(2) Një fermë konsiderohet e infektuar nga sëmundjet kur një ose me shumë krerë janë deklaruar të infektuar në bazë të përfundimeve diagnostike të përcaktuara në nenin 5 të këtij udhëzimi administrativ ose të cilat janë kryer post-mortem.
(3) Rastet e sëmundjeve në kafshë duhet të njoftohen zyrtarisht.
(4) Kur kafshët, të identifikuara si të infektuara lëvizin nga një territor në tjetrin, është i detyruar njoftimi reciprok ndërmjet veterinarëve zyrtar.
(5) Inspektorët veterinarë, përgjegjës për inspektimin e mishit duhet që në kafshët e therura të regjistrojnë menjëherë çdo hasje të lezioneve tuberkulare – për tuberkulozë dhe çdo rritje të gjandrrave limfatike për leukozë. 
(6) Brenda tetë ditësh, nga kryerja e therjes, shënimet e regjistruara dhe të plotësuara në mënyrë korrekte dhe të firmosura nga inspektori veterinar duhet t’i dërgohen autoritetit kompetent për të marr masa në vendin ku ndodhet ferma e origjinës së kafshës së infektuar. 
(7) Autoriteti kompetent, jo me vonë se 15 ditë, nga dita e njoftimit, do t’i kryej hetimet e duhura dhe provat diagnostike në fermën e prejardhjes së kafshës së infektuar.

.

Neni  8

Masat paraprake për kafshët e infektuara

(1) Kafshët e deklaruara si të infektuara, duhet të izolohen menjëherë dhe të theren nën kontrollin zyrtar, sa më shpejt që është e mundur, por jo më vonë se 30 ditë nga njoftimi zyrtar që i bëhet pronarit ose mbajtësit.  
(2) Krerët e destinuar për therje duhet të shënohen menjëherë, sipas aktit të qartësimit diagnostik - nën kujdesin e veterinerit zyrtar.

(3) Kafshët që kanë pasur kontakt me kafshë të fermave të tjera të infektuara, veçanërisht në kullota, autoriteti kompetent të gjitha i konsideron të dyshuara nga infeksioni dhe menjëherë realizon provat diagnostike zyrtare. 
(4) Pas eliminimit të gjedheve, derrave si pasojë e sëmundjeve nga ky udhëzim administrativ ferma e infektuar duhet të dezinfektohet.
Neni 9

Masat paraprake
Në fermat e deklaruara të infektuara sipas këtij udhëzimi administrativ, bëhet :
1.1 Një kontroll i kujdesshëm epidemiologjik nga ana e veterinarit zyrtar në bashkëpunim me vëzhguesit Epidemiologjik Rajonal Veterinar, duke individualizuar origjinën e sëmundjes dhe kontaktet eventuale të kryera me fermat e tjera;
1.2 Njoftimi i Ministrisë së Shëndetësisë për rastet e tuberkulozit dhe të brucelozës tek gjedhet për prezencën e infeksionit, duke informuar dhe aplikuar masat urgjente për të penguar infektimin e njeriut;
1.3 Regjistrimi sipas llojit dhe kategorisë të të gjitha kafshëve në fermë;
1.4 Izolimi dhe eliminimi i kafshëve të infektuara dhe të dyshuara si të tilla nga kafshët e mbetura në fermë;
1.5 Therja e kafshëve të infektuara brenda afatit të përcaktuar në nenin 8.1 të këtij udhëzimi administrativ;
1.6 Pastrimi i kujdesshëm dhe dezinfektimi sipas rregullave të përcaktuara me dispozitat e nenit 10 të këtij udhëzimi administrativ dhe sipas dispozitave ligjore në fuqi për dezinfektim;
1.7 Ndalimi i ndërzimit;
1.8 Mjelja e kafshëve të dyshuara ose të infektuara duhet të kryhet e ndarë dhe pas  mjeljes së kafshëve duhet të pasojë larja, pastrimi dhe dezinfektimi i kujdesshëm i veglave dhe lokaleve ku bëhet mjelja, sipas dispozitave ligjore të parashikuara në nenin 10 të këtij udhëzimi administrativ;
1.9 Ndalim i çfarëdolloj lëvizjeje nga ose për në fermën e infektuar, përveç në rastet e daljes së kafshëve të destinuara për therje te menjëhershme dhe vetëm me autorizim, të lëshuar nga veterinari i autorizuar;
1.10 Të vegjlit e lindur nga kafsha e infektuar duhet të rriten në kushtet e një izolimi dhe t’iu nënshtrohen provave të duhura diagnostike - me qëllim që të përjashtohet bartja eventuale e sëmundjeve;
1.11 Ndalimi i përdorimit të qumështit të gjedheve të infektuara për konsum të njerëzve. Qumështi i përfituar nga gjedhet e infektuara mund të përdoret vetëm për ushqim të të vegjëlve të tyre në të njëjtën fermë dhe atë vetëm pas trajtimit të detyrueshëm termik.
1.12 Plehrat, të nxjerra nga hapësirat ku qëndrojnë kafshët duhet t’iu nënshtrohen dezinfektimit të përshtatshëm dhe mund të përdoren vetëm pas 5 muajsh nga dita e grumbullimit. Në të njëjtën mënyrë duhet të veprohet edhe me rrjedhjet e ardhura nga strehimet ose nga kafshët tjera,- plehrat e lëngshme- nëse ato nuk grumbullohen në të njëjtën kohë me mbeturinat.
1.13 Ndalohet hyrja dhe qëndrimi i  personave të paautorizuar në mjediset e kafshëve të prekura nga sëmundjet.
Neni  10
Dezinfektimi
(1) Brenda 7 ditësh nga eliminimi  i krerëve të infektuar sipas procedurave të përcaktuara në nenin  7 të këtij udhëzimi administrativ dhe para ripopullimit te fermës, hapësirat për qëndrimin e kafshëve, së bashku me gjithë kontejnerët, veglat mjetet e përdorura për kafshët, duhet të pastrohen dhe të dezinfektohen nën mbikëqyrjen zyrtare. Veterinari i autorizuar e lëshon certifikatën për dezinfektimin. 
(2) Ripërdorimi i kullotave ku kanë kullotur kafshët nuk mund të kryhet para 60 ditëve nga largimi i këtyre kafshëve prej tyre.
(3) Të gjitha mjetet e transportit, kontejnerët dhe veglat duhet të pastrohen dhe të dezinfektohen, nën  kontrollin zyrtar, pas çdo transportimi të kafshëve të ardhura nga një fermë e infektuar, gjithashtu edhe prodhimet, mbetjet, materialet dhe substancat e prejardhura nga këto kafshë të cilat kanë qenë në kontakt me to. Vendet - hapësirat e ngarkimit dhe të shkarkimit të kafshëve duhet te pastrohen dhe te dezinfektohen pas përdorimit.
Neni 11
Kontrolli
Në fermat e identifikuara si të infektuara, kontrolli mbi të gjitha kafshët e moshës më të vjetër se 6 javësh ribëhet të paktën pas 6 javësh nga eliminimi ose largimi i krerëve të infektuara dhe pas dezinfektimeve. Ripopullimi është i këshillueshëm pasi këto kafshë kanë reaguar negativisht në dy kontrollet tuberkulinike ose në dy kontrollet për brucelozë dhe leukozë në një interval prej të paktën 6 javësh. Masat e parapara nga neni 9 i këtij udhëzimi administrativ mbesin në fuqi deri sa prova e dytë nuk ka dhëne rezultat negativ.
Neni 12

Ferma  zyrtarisht të lira nga sëmundjet

Është e identifikuar si fermë zyrtarisht e lirë nga sëmundjet, ferma në të cilën:

1.1 Të gjithë krerët nuk manifestojnë shenja klinike të sëmundjeve  dhe kanë pasur një reaksion negativ ndaj të paktën dy provave zyrtare diagnostike sipas nenit 5 të këtij udhëzimi administrativ.
1.2  Krerët e reja, me arritjen në një fermë të re duhet t’i nënshtrohet provave zyrtare dhe duhet të mbeten të izoluara deri në rezultatet përfundimtare.
Neni  13
Certifikimi  veterinar

Për fermën e kafshëve, e njohur zyrtarisht si e paprekur, autoriteti kompetent  lëshon dëshmi zyrtare – vërtetimin se ferma  zyrtarisht është e paprekur nga sëmundjet  Ky vërtetim është i vlefshëm një vit nga data e lëshimit, ndërkaq formën dhe të dhënat tjera që duhet t’i përmbajë vërtetimi i përcakton autoriteti kompetent.
Neni  14

 Regjioni, komuna  zyrtarisht të paprekura nga sëmundjet
Autoriteti kompetent një regjion apo komunë e deklaron zyrtarisht të paprekur nga sëmundjet në rast se 99,8% e fermave  të cilat i janë nënshtruar provave zyrtare në territorin e atij regjioni apo komune kanë rezultuar nga sëmundjet gjatë gjithë vitit.
Neni  15
Udhëzime të veçanta

(1) Autoriteti kompetent do të sigurojë që në planin e çrrënjosjes së tuberkulozit, zyrtarisht të mbikëqyret se a është kryer testimi intradermal i tuberkulinës në të gjitha kafshët se gjashtë javë dhe atë së paku një herë në gjashtë muaj në kopetë e tipit T1 dhe T2, për aq kohë sa ato të kalojnë në kope të tipit T3 .

(2) Autoriteti kompetent do të sigurojë që:

2.1 çdo kafshë nga kopeja e tipit T1 dhe e cila destinohet për kopenë e tipit T2: duhet të testohet me testin intyradermal të tuberkulinës, brenda 30 ditëve para se të transferohet dhe duhet të shoqërohet me certifikatë të lëshuar  nga veterinari zyrtar. Pas arritjes kafshët  izolohen për se paku 60 ditë, kalojnë testin intradermal para se të pranohen në kopenë e tipit T2;
2.2 çdo kafshë nga kopeja e tipit T2 dhe destinohet për në ndonjë kope tjetër të tipit T2: duhet të testohet me testin intyradermal të tuberkulinës, brenda 30 ditëve para se të transferohet dhe duhet te shoqërohet me certifikatë të lëshuar  nga veterinari zyrtar.Gjatë transferit nuk lejohet kontakti me kafshët nga kopetë tjera me status më të ulët shëndetësor;
2.3 Të gjitha transferet e kafshëve të cilat kryhen në mes të kopeve të tipit T3 i nënshtrohen mbikëqyrjes së kërkesave të Direktivës 64/432/EEC.
(3) Autoriteti kompetent në planin e çrrënjosjes së Brucelozës do të sigurojë, që zyrtarisht të mbikëqyret se a  janë kryer provat zyrtare për Brucelozë nga neni 5 i këtij udhëzimi administrativ në të gjitha kafshët më të vjetra se 12 muaj në kopetë e tipit B1 dhe B2, për aq kohë sa ato të kalojnë në kopetë e  tipit B3  dhe B4.
(4) Autoriteti kompetent do të sigurojë që:

4.1 Të testohen të gjitha gjedhet nga kopetë e tipit B1 para se ato të transferohen në kopetë e tipit B2: Kafshët me të vjetra se 12 muaj duhet të testohen me testet aerologjike, brenda 30 ditëve para se të transferohet dhe shoqërohet me certifikatë të lëshuar nga veterinari zyrtar. Pas arritjes izolohen për së paku 60 ditë, kalojnë testet e mëtejme serologjike para se të pranohen në kopenë e tipit B2;

4.2 Të testohen të gjitha gjedhet nga kopetë e tipit B2 para se ato të transferohen në kopetë e tipit B2: Kafshët me të vjetra se 12 muaj duhet të testohen me testet serologjike, brenda 30 ditëve para se të transferohet dhe shoqërohet me certifikatë të lëshuar  nga veterinari zyrtar. Gjatë transferit nuk lejohet kontakti me kafshët nga kopetë tjera me status më të ulët shëndetësor;

4.3 Të gjitha transferet e kafshëve të cilat kryhen në mes të kopeve të tipit B3 dhe B4 i nënshtrohen mbikëqyrjes së kërkesave të Direktivës 64/432/EEC .
(5) Autoriteti kompetent do të sigurojnë që : 

5.1 Janë marrë masat e kontrollit zyrtar në kopenë në të cilën është eliminuar Tuberkulozi, Brucelloza dhe të parandaloj kopenë që të ri infektohet nga burimet e infektimit
5.2 Të gjitha lëvizjet e gjedheve brenda jashtë kopesë të mbulohen me planin e çrrënjosjes duke ju nënshtruar  monitorimit zyrtar.

5.3 Mund të aplikohen masat e kontrollit të lëvizjes brenda dhe jashtë kopeve zyrtarisht të lira nga këto sëmundje.
Neni  16
Masat e veçanta për ferma
(1) Fermerët e kafshëve duhet të aktivizojnë ferma, stalla të përshtatshme, për kafshët e destinuara për riprodhim dhe për therje.

(2) Fermerët, nga paragrafi 1 e këtij neni, janë gjithashtu të detyruar të shënojnë në një regjistër të veçantë ngarkimi dhe shkarkimi, të mbajtur në dispozicion për të paktën një vit për autoritetin kompetent, datën e hyrjes, dhe atë të daljes së kafshëve, si dhe shenjat dalluese të identifikimit, dhe  një kopje te certifikatës përkatëse veterinare. Ky regjistër duhet te ruhet nga veterinari i autorizuar.
Neni 17

(1) Fermeri ose pronari është i detyruar që autoritetit kompetent t’i ofrojë bashkëpunim për kryerjen e veprimeve për hulumtimin e sëmundjeve të kafshëve dhe veçanërisht të ndërmarr masa që të gjitha kafshët të jenë në dispozicion dhe të respektojë të gjitha detyrimet e parashikuara me këtë udhëzim administrativ dhe me dispozitat ligjore në fuqi.

(2) Fermerët që nuk i nënshtrojnë kafshët e tyre ndaj veprimeve te çrrënjosjes së sëmundjeve nuk mund:
2.1 Të tregtojnë produkte të qumështit, mishit që shërbejnë për ushqimin e njerëzve

2.2 Të kërkojnë kompensim për kafshët e therura.
(3) Ne rastin e shkeljes se detyrimeve për hulumtimin e sëmundjeve të  kafshëve do të iniciohet procedurë në organet e autorizuara.
(4) Në fermat e kafshëve  është i ndaluar zbatimi i testeve nga veterinarët e pa autorizuar nga autoriteti kompetent.
Neni  18
Transporti i kafshëve të prekura nga sëmundjet  nga neni 1 i këtij udhëzimi administrativ kryhet nën mbikëqyrjen e  veterinarit zyrtar duke zbatuar të gjitha masat dezinfektuese për mjetet e transportit.
Neni  19
Kompensimi për therje
(1) Pronarëve të cilëve i’u janë there kafshët për shkak të infeksionit me sëmundjen e tuberkulozit, brucelozës dhe leukozës, autoriteti kompetent me mjetet e siguruara nga Qeveria e Kosovës do t’ua bëjë kompensimin e tyre  sipas procedurave të përcaktuara me dispozitat ligjore në fuqi   

(2) Për të marrë kompensimin për therje, pronarët duhet t’i therin të gjitha kafshët e infektuara sa me shpejt dhe jo me vone se afati i përcaktuar në nenin 8 paragrafi 1 të këtij udhëzimi administrativ sipas procedurave te përcaktuara. 

Neni 20

(1) Autoriteti kompetent në bazë të rajoneve identifikon burimet e disponueshme, objektivat që do të arrihen në përshtatje me planin afatgjatë për çrrënjosjen e sëmundjeve të kafshëve dhe organizon mbikëqyrjen epidemiologjike në teren. Në plan përcaktohen treguesit për verifikimin e sistemit nacional të mbikëqyrjes së sëmundjeve dhe  sistemit informativ.

(2) Autoriteti kompetent harton programe për studime dhe kërkime epidemiologjike. 

(3) Rajonet mbi bazën e treguesve të planit nacional, përgatisin planet afatgjate të çrrënjosjes së sëmundjeve, të cilat do të ripërtërihen çdo vit mbi bazën e modifikimeve eventuale të planit nacional si dhe në bazë të rezultateve të arritura në një vit, përcaktuar nga analizat e treguesve të veçantë.

Neni 21
(1) Ky udhëzim administrativ e shtrinë efektin e vet mbi fermat private, tufat eksperimentale, tufat e përmiresimit racor si dhe në kafshët e subjektëve të tjerë. 

(2) Me hyrjen në fuqi të këtij udhëzimi administrativ, të gjitha fermat e gjedheve,derrave duhet te identifikohen dhe të regjistrohen në mënyrë që të mundësohet njohja e fermës, ndërmarrjes dhe  subjektit.
Neni 22
Zbatimi 

(1) Për zbatimin e këtij udhëzimi administrativ, Kryeshefi Ekzekutiv i Autoritetit kompetent do të nxjerr vendime si: për shpalljen e fermave zyrtarisht të lira nga sëmundja e Tuberkulozit, Brucelozës dhe Leukozës, për kompenzime, dhe për çështje të tjera.
(2) Duke i pas parasysh rrethanat në të cilat gjendet Kosova, për çështjet të cilat nuk janë përfshirë në këtë udhëzim administrativ, drejtpërdrejt do të zbatohen dispozitat e Rregullores së Këshillit të BE dhe vendimet e BE për luftimin dhe parandalimin e Tuberkulozit, Brucelozës dhe Leukozës, Nr. 77/391/EEC, 64/432/EEC, 78/51/EEC të cilat vlejnë për shtetet anëtare të BE-së dhe vendet e treta.  
(3) Moszbatimi i dispozitave të këtij udhëzimi administrativ do të sankcionohet sipas nenit 45 të Ligjit  për Veterinarinë Nr. 2004/21 të dt. 30 Korrik 2004 dhe dispozitave ligjore në fuqi.  
Neni 23
Hyrja në fuqi

Ky Udhëzim Administrativ hyn në fuqi ditën e nënshkrimit.

Prishtinë 26.11.2007
                                                                       Ministria e Bujqësisë, Pylltarisë dhe Zhvillimit Rural
                                                                                               Zëvendësministri,

                                                                                                 Tomë Hajdaraj

                                                                                                ______________

